


 
 

Voorwoord 
 

“Die kinderliedjies van Rykie Pienaar, hoewel dit kom uit ŉ tydperk wat nou reeds as “uit 
vergange se dae” beskryf sou kon word, besit ŉ ingeboude tydloosheid. Hierdie eienskap is 
die geheim van die sukses daarvan en kan hoofsaaklik aan twee faktore toegeskryf word: 
singbaarheid vir die kinderstem en volkome inbedding in die leefwêreld van die jonger kind. 
Rykie Pienaar het die dinge verstaan en musiekopvoedingsmateriaal daargestel wat tydloos 
en bruikbaar is. 
 
Die klavierbegeleidings van die liedere is van so ŉ aard dat die musiekonderwyser, met selfs 
ŉ karige klavierspelvaardigheid, die begeleidings sal kan baasraak. Dit is verder moontlik om 
die eenvoudige, harmoniese ondersteuning in ŉ nabygeleë toonsoort te speel, indien die 
omstandighede dit vereis.” Niel van der Watt 

 
Hierdie kinderliedjies is volledig ingestudeer deur die Tygerberg Kinderkoor onder leiding 
van Hennie Loock. Dit is opgeneem op twee Cd’s. Die vervaardiging van die twee Cd’s het 
tegnies kontrasterend plaasgevind:  
 
Cd een kan beskou word as “lewendig” of “realisties-eksperimenteel”. Alle komponente 
(sang, klavier en orkesinstrumente) is tydens ŉ enkele geleentheid in ŉ konsertsaal 
opgeneem. Skrapse tot geen elektroniese redigering het plaasgevind.   
 
Cd twee kan beskou word as “eietyds”. Sang en klavier is in ŉ konsertsaal opgeneem en 
daarna elektronies geredigeer in ŉ ateljee. Instrumentaliste is agterna individueel 
gekontrakteur om opnames in die ateljee saam met die sang- en- klavier- snit te gaan doen. 
Na afloop daarvan het verskeie elektroniese redigerings tot die eindproduk gelei.  
 
Die Cd-begeleidings is verwerkings deur Niel van der Watt en sluit bykans alle 
orkesinstrumente in.  
 
Klavierbegeleiding deur Anneke Lamont (Cd 1) en Tertia Visser Downie (Cd2) gedoen.  
 
Cd- begeleidings -partiture kan by Irma Liebenberg (0829789798)  irmalieb@gmail.com 
bestel word.  

